
Vendim i Këshillit të Mediave të Shkruara të Kosovës ndaj 

ankesës së Festime Sijarina Luta kundër Bota Press  

 

 

Këshilli i Mediave të Shkruara të Kosovës në mbledhjen e tij 

të mbajtur më 27 tetor 2022, shqyrtoi ankesën e dërguar nga 

Festime Sijarina Luta kundër Bota Press lidhur me publikimin 

e shkrimit me titull “Zana Avdiu mësueses militante të VV-së 

që i tha Jasharajt bëhu burrë: Ty ta kisha ndërpre kontratën”, 

dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 



 

 

                      

 

 

 

 

 

                     A R S Y E T I M I 

 

 

Ankuesja pretendon që media ka publikuar lajmin me titull 

“Zana Avdiu mësueses militante të VV-së që i tha Jasharajt 

bëhu burrë: Ty ta kisha ndërpre kontratën”. Ankesa pretendon 

se me lajmin e publikuar është shkelur Kapitulli II (raportimi 

i së vërtetës) të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e bazuar. 

Pra, miratohet.  

 

KMShK, pas leximit të ankesës dhe shkrimit, ka gjetur se media 

në shkrimin e saj nuk ka respektuar standardet e publikimit 

të shkrimeve dhe opinioneve, ashtu që ka vendosur një titull 

tendencioz, në të cilin nuk dihet se për kë flitet as për kë 

shkruhet. Një qytetare ka shkruar kinse kundër ankueses dhe 

më pas media i ka vendosur titullin e lajmit se kinse një 

punonjëse e arsimit është militante e një partie politike, pa 

e zhvilluar fare lajmin apo pa i dhënë asnjë fakt shtesë 

publikut se është apo nuk është asisoj. Normalisht media duhet 

të bëjë dallimin e qartë ndërmjet opinionit dhe lajmit, ndërsa 

në rastin konkret nuk duket se ka bërë një gjë të tillë. Nëse 

lajmi lexohet pas një kohe apo nga ndokush që nuk e ka idenë 

e ngjarjeve që janë zhvilluar gjatë shtatorit 2022 në Kosovë, 

atëherë nuk e di se për çfarë lajmi bëhet fjalë apo për kë po 

flet opinioni, pasi që nuk janë vendosur emra, por vetëm 

epitete pa u bazuar në fakte.  

 

Mediat e kanë për obligim, sipas Kodit të Mediave, që të 

informojnë qytetarët në plotëni dhe në kohë. Në rastin 

konkret mund të konsiderohet që lajmi apo opinioni është i 

paplotë. 



 

 

 

 

 

 

Andaj, KMShK vendos që ankesa të miratohet. 

 

 

 

Këshilli i Mediave të Shkruara të Kosovës 


